
Oarsoaldea Garapen Agentzia eskualdeko zazpi industria-ETE laguntzeko prozesu bat bultzatzen ari
da, enpresa bakoitzaren errealitatera egokitutako ekonomia zirkularreko proiektu zehatzak
identifikatu, zehaztu eta garatzeko. LOTU izeneko ekimenak diagnostikotik ekintzara igarotzea
du helburu, ingurumen-inpaktuak murrizteko, materialak hobeto aprobetxatzeko eta enpresen
lehiakortasuna indartzeko gai diren jarduerak abian jarriz.

Proiektuak BIRATU ekimenaren baitan aurretik egindako lanari ematen dio jarraipena; haren bidez,
Oarsoaldeko 30 enpresak ekonomia zirkularraren arloan zuten egoera aztertu zen. Ezagutza
horretatik abiatuta, LOTUk sakonago lan egiten du Oiartzun, Lezo eta Errenteriako zazpi
enpresarekin, guztiak ere industria-jarduera desberdinetakoak.

Prozesuak enpresa bakoitzari emandako banakako laguntza eta parte-hartzaileen arteko lan
partekatua uztartzen ditu. Lehen fase batean, enpresa bakoitzaren abiapuntua ebaluatzen da,
zirkulartasun-diagnostikoaren eta Ihoberen —Eusko Jaurlaritzaren Ingurumen Kudeaketarako
Sozietate Publikoa— 3C tresnarekin kalkulatutako karbono-aztarnaren bidez. Azterketa horri
esker, enpresa bakoitzarentzat hobetzeko aukerak jasotzen dituen ibilbide-orri bat ezartzen da, eta
lehentasunezko proiektu bat hautatzen da gerora garatzeko.

Planteatutako jarduerak hainbat esparrutakoak dira: industria-jardueraren deskarbonizazioa, bizi-
zikloaren analisia, ekodiseinua eta material birziklatuen erabilera, ekoizpen-prozesuetatik datozen
materialak berreskuratzea eta berrerabiltzea, edo ontzi berrerabilgarrietarako irtenbideak garatzea.

Enpresa bakoitzarekin egiten den lan espezifikoaz gain, LOTUk dimentsio kolektibo bat ere badu,
ikaskuntzak partekatzera, erronka komunak identifikatzera eta enpresen arteko sinergia posibleak
aztertzera bideratua. Parte hartzen duten enpresak sektore eta balio-kate desberdinetakoak izan
arren, materialak, bezeroak eta arazoak partekatzen dituzte, eta horrek lankidetzarako eta
industria-sinbiosirako aukera berriak ireki ditzake.

LOTU proiektua Oarsoaldea Garapen Agentziak bultzatu eta koordinatzen du, NAIDERren laguntza
teknikoarekin, eta Inoberen Pyme Circular programaren barruan kokatzen da; Ihobek ere
ekimenean laguntzen du. Enpresa-proiektuen garapena 2027ko maiatzera arte luzatuko da.


https://www.oarsoaldea.eus/es/
https://www.oarsoaldea.eus/lotu_economia_circular




